FUNDARGERÐ
Aðalstjórnarfundur haldinn í Tíbrá 7. febrúar 2007 kl. 19:30.
Mætt: Bergur, Þórir, Anna, Ragnhildur, Örn, Brynja, Þórdís, Hermann, Helgi, Guðbjörg og Hallur. Steinunn og Björgvin mættu ekki. Sævar mætti sem áheyrnarfulltrúi unglingaráðs knattspyrnudeildar.
1.
Fulltrúi unglingaráðs knattspyrnudeildar, Sævar Sigurðsson, framkvæmdastjóri unglingaráðs, var boðinn velkominn á fundinn. Jafnframt var tekið fram að fulltrúar annarra unglingaráða væru velkomnir á fundi aðalstjórnar.
2.
Úthlutun úr afreksmannasjóði
Tillaga að úthlutun var lögð fram og samþykkt án athugasemda.

3.
Úthlutun styrkja vegna æfinga utan héraðs
Formaður sagði frá umsóknum sem bárust frá meistarahópi fimleikadeildar, meistara-flokki knattspyrnudeildar og unglingaráði knattspyrnudeildar. Heildarupphæð umsókna sem framkvæmdastjórn taldi falla að þessum lið var 1.089.800. Til úthlutunar eru 719.000 kr. og verður sú upphæð greidd í hlutfalli við umsóknir. Samþykkt.
4.
Búningamál
Framkvæmdastjóri sagði frá samþykkt framkvæmdastjórnar þar sem fólk var sammála um að tímabært væri að taka búningamál til endurskoðunar. Bæta þyrfti í flóruna og nýta fleiri möguleika. Samþykkt að skipa þriggja manna nefnd sem starfi með framkvæmda-stjóra og vinni að tillögum. Í nefndinni verði einn frá knattspyrnudeild, einn frá hand-knattleiksdeild og einn frá fimleikadeild. Aðrar deildir geta sett sig í samband við nefnd-ina og komið sínum sjónarmiðum á framfæri hvenær sem er. Vinna fari af stað sem fyrst.
5.
Stefnumótun Árborgar varðandi uppbyggingu íþróttamannvirkja
Formaður sagði frá vinnuhópi um uppbyggingu íþróttamannvirkja hjá Sveitarfélaginu Árborg. Helgi sem á sæti í nefndinni sagði frá störfum hennar. Þar kom m.a. fram að tveir fundir hafa verið haldnir og fagaðili hefur verið fenginn til að taka út aðstöðu eins og hún er í dag. Nokkrar umræður urðu um málið. Fundarmenn voru sammála um að félagið þurfti að senda frá sér skýr skilaboð um aðstöðuleysi og fá að koma á fund nefndarinnar og skýra frá helstu áherslum sínum.
6.
Önnur mál
- HSK-þing. Þingið verður haldið 24. febrúar að Laugalandi. Félagið á rétt á að senda 11 fulltrúa á þingið. Samþykkt að hver deild sendi einn fulltrúa og framkvæmdastjórn rest.
- Aðalfundir. Áformað er að halda aðalfundinn félagsins 17. apríl. Til vara 26.apríl. Aðalfundur handknattleiksdeildar verður 12. mars, fimleikadeildar 13. mars, frjáls-íþróttadeildar í byrjun mars og sunddeildar í lok febrúar.
- Anna sagði frá því hvernig Hafnarfjarðarbær niðurgreiðir æfingagjöld fyrir börn. 
Hún taldi líklegt að með hertum innheimtuaðgerðum hefði iðkendum fækkað í vetur. Lagði  hún til að deildirnar tækju saman upplýsingar um hve margir væru að æfa og hve mikið væri greitt í æfingagjöld. Í framhaldinu yrði þrýst á bæjarstjórn Árborgar að greiða niður æfingagjöld. Rætt var um forvarnargildi íþróttastarfsins og jafnframt að ekki mætti skerða þær greiðslur sem þegar eru. Framkvæmdastjóra falið að afla frekari upplýsinga.

Fundi slitið kl. 20:50.

